
Testament: Jy kan regtig

bemaak net soos jy wil

NICO van
lsen

Raad met jou rande

Ons kyk vandag na testeervryheid - jou reg om
jou goed testamentér te bemaak soos jy wil.

Dit is kort voor vakansietyd en dis dalk ’'n
goele idee om in elk geval weer jou testament
af te stof voordat jy gaan ontspan. Nie almal
kom huis toe na Kerstees nie, veral nie diegene
wat per pad reis nie. Jy kan die noodlot nie be-
paal nie, maar jy kan wel voorsiening maak vir
naasbestaandes.

Nietemin, kom ons begin deur dié week te
kyk na ’n brief van ’n leser. Haar ma, skryt sy,
het 'n testament opgestel, maar een van die
drie susters is toe ongelukkig met die bema-
kings. Dié suster het toe met die hulp van 'n
prokureur 'n nuwe testament vir Ma opgestel.
En Ma, wat net 5% sig het en nie kon sien wat
sy teken nie, word boonop aangesé dat die tes-
tament “s6 opgestel is dat dit nie verander
mag word nie”.

Dié suster is toe vort met die testament en
die ander susters is ongelukkig, want hulle
weet nie wat daarin staan nie. Ma ook, want sy
verstaan nie alles nie en kon in elk geval nie
sien nie.

Die belangrikste eerste. Hierdie nuwe testa-
ment is tans die “geldige” een. Dit is beter as
jou ma die situasie nou hanteer, anders gaan
julle - die ander twee susters wat hoop om te
erf - dit later in 'n hotf moet betwis. En dit kan
'n yslike hap uit die boedel neem wat almal
kan benadeel. Ek weet van ’'n twisgierige broer
wat onlangs prakties sy hele erfporsie deur
hotsake kwyt is.

Dit eers daar gelaat.

Die volgende baie belangrike punt is dat

daar nie so iets bestaan soos 'n testament wat
“sO opgestel is dat dit nie verander mag word
nie”. In die Suid-Afrikaanse reg word elkeen se
vryheid om te bemaak aan wie hy of sy wil
met groot agting erken.

Die vryheid om jou goed te bemaak, is byna
onbeperk. Daar is slegs enkele uitsonderings.
In die gemenereg sal 'n testament wat contra
bonos mores (teen die goeie sedes of moreel)
opgestel is, as ongeldig beskou word. Daar is
ook enkele statutére beperkinge waarop ek nie
nou sal ingaan nie, maar wat in elk geval nie
hier ter sprake is nie. Die punt i1s: Ons het hier
'n veel wyer reg om te bemaak as in baie an-
der lande in die moderne wereld.

Maar dit gaan eintlik veel verder. As jou ma
haar testament op 'n bepaalde manier opge-
stel het as 'n voorwaarde van 'n ooreenkoms
wat sy met iemand aangegaan het, is dit ongel-
dig. In die reg staan so 'n ooreenkoms bekend
as 'n pactum successorium. Nie net is dit nie af-
dwingbaar nie, dit is ongeldig vanuit die staan-
spoor, juis omdat dit die persoon se testeer-
vryheid inperk.

Kortom, jou ma kan 'n nuwe testament op-
stel wanneer en soos sy wil. Uiteraard moet
aan die vereistes van wetgewing oor testamen-
te voldoen word, maar omdat sy nie meer so
goed kan sien nie, sal ek haar aanraai om 'n
kommissaris van ede byderhand te hé, soos in
die geval van iemand wat nie 'n handtekening
kan maak nie, om te sertifiseer dat dit wel
deur haar onderteken is en dat sy die inhoud
verstaan en dat dit haar wens is.

'n Laaste woord: Kry kundige hulp met die
opstel van jou testament. Dit is die belangrik-
ste dokument van jou lewe. Jy gaan nie daar
wees om te verduidelik wat jy bedoel het nie.

